
ᐊᐅᓚᑕᐅᓂᖏᑦ ᓄᓇᕗᒻᒥ ᓇᓄᐃᑦ ᑎᑭᓯᒪᔪᑦ 1:1 ᓇᓐᓄᑦᑕᐅᕙᑦᑐᓄᑦ ᐊᑐᖅᑕᐅᔪᖅ:  

ᐱᑎᑕᐅᓂᖓᓄᑦ ᐋᖅᑭᑦᑕᐅᓂᖓ ᐊᑐᖅᑕᐅᔪᖅ 

 

1. ᐱᔾᔪᑎᖏᑦ 

 

ᐃᓄᓐᓂᑦ ᑲᑎᒪᑎᑦᑎᓪᓗᒋᑦ ᐱᔾᔪᑎᖃᖅᑐᓂᑦ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ 

ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐊᒥᓱᓄᑦ ᐅᖃᐅᓯᔅᓴᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓴᖅᑭᖅᑎᑕᐅᓚᐅᖅᑐᑦ 

ᐃᑲᔪᓱᖅᑐᓂᑦ ᓄᑖᓂᑦ ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᓂᖓ. ᐊᕐᕌᒍᒐᓴᓐᓄᑦ, ᓄᓇᓖᑦ ᓇᓗᓇᐃᖅᓯᓯᒪᔪᑦ 

ᐱᔪᒪᓂᖃᖅᑐᑎᑦᐊᑐᓕᕐᓗᑎ ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᔪᓂᑦ ᖃᓄᐃᓕᑎᑦᑎᓂᖃᖏᑦᑐᓂᑦ ᓄᓇᓕᓐᓂᑦ ᓱᑲᑦᑐᒥᑦ 

ᐊᔾᔨᖓᑎᑐᑦ ᖃᓄᖅᑑᕋᔅᓴᐅᔪᓂᑦ ᑰᑕᖓ ᐊᑐᖅᑕᐅᔪᖅ ᐊᕐᓇᐃᑦ ᓇᓐᓄᑦᑕᐅᓗᐊᖃᑦᑕᑎᓪᓗᒋᑦ, ᐊᒻᒪ ᐱᔪᓐᓇᑎᑦᑎᔪᓂᑦ 

ᐊᔾᔨᒌᓂᑦ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ. ᑭᐅᓪᓗᒍ, ᑎᑭᓯᒪᔪᓂᑦ ᐊᑕᐅᓯᕐᒥᑦ ᐊᖑᑎᒥᑦ ᐊᑕᐅᓯᕐᒧᑦ 

ᐊᕐᓇᓄᑦ ᓇᓐᓄᑦᑕᐅᔪᓄᑦ ᓇᓖᕌᕋᔅᓴᖅ (ᐅᕝᕙᓘᓐᓃᑦ 1:1) ᐅᖃᐅᓯᐅᓚᐅᖅᑐᖅ ᐊᒻᒪ ᐊᑐᓕᖁᔭᐅᓪᓗᓂ ᐊᕙᑎᓕᕆᔨᒃᑯᓐᓄᑦ. 

ᐋᒡᒌᓯ 26, 2019, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᖅᓯᓚᐅᖅᑐᖅ ᐃᓱᒪᓕᐅᖅᑕᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᓯᔾᔨᖅᑕᐅᓗᓂ ᓇᓐᓄᑦᑕᐅᕙᑦᑐᑦ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᓄᓇᕗᒻᒥ ᐱᔪᓐᓇᑎᑦᑎᔪᓂᑦ ᑎᑭᓯᒪᔪᓂᑦ 

ᐊᑕᐅᓯᕐᒥᑦ ᐊᕐᓇᒥᑦ ᓇᓐᓄᑦᑕᐅᓗᓂ ᐊᑕᐅᓯᕐᒧᑦ ᐊᖑᑎᒧᑦ (1:1). 

 

ᐊᑐᓂ ᓇᓄᒡᒍᑕᐅᓂᖏᑦ ᐃᓗᐊᓂ ᓄᓇᕗᒻᒥ ᐋᖅᑭᑦᑕᐅᓯᒪᔪᑦ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH), 

ᐊᒡᒍᖅᑕᐅᓯᒪᔪᖅ ᓄᓇᓕᓐᓄᑦ ᓇᓐᓄᖃᑦᑕᖅᑐᓄᑦ ᓇᓄᒡᒍᑎᐅᓂᖏᓐᓂᑦ, ᐊᕕᑦᑐᖅᓯᒪᔪᓄᑦ ᐆᒪᔪᓕᕆᔨᓄᑦ ᑲᑐᔾᔨᖃᑎᒌᒧ(ᓄᑦ), 

ᑐᓐᖓᕕᐅᓗᑎ ᐃᓕᐅᖅᑲᖅᑕᐅᓂᖏᓐᓄᑦ. ᐊᑐᓂ ᓇᓐᓄᒐᓱᐊᕐᓇᒥ, ᓄᓇᓖᑦ ᑐᓂᓯᔭᐅᔪᑦ ᓇᓐᓄᑦᑕᐅᔪᓐᓇᖅᑐᓂᑦ ᑰᑕᒥᑦ 

ᑐᓐᖓᓂᖃᖅᑐᑦ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐃᓕᐅᖅᑲᖅᑕᐅᔪᓄᑦ ᐊᒻᒪ ᓇᓐᓄᑦᑕᐅᓗᐊᖅᓯᒪᔪᑦ 

ᓇᓐᓄᒐᓱᐊᕐᓇᐅᕋᑖᓚᐅᖅᑐᓂᑦ. ᓇᓐᓄᓗᐊᕐᓂᖅ ᐊᑕᐅᓯᕐᒥ ᓇᓐᓄᒐᓱᐊᕐᓇᒥ ᓴᖅᑭᑎᑦᑎᔪᑦ ᐊᑦᑎᓪᓕᒋᐊᖅᑐᑎᑦ ᓄᓇᓕᒻᒧᑦ 

ᑰᑕᖓ ᓇᓐᓄᒐᓱᐊᕐᓇᐅᓂᐊᖅᑐᒧᑦ ᑭᓯᐊᓂ ᓄᓇᓕᐅᔪᖅ ᑲᑎᖅᓱᐃᓯᒪᒍᓂ ᓈᒻᒪᑦᑐᓂᑦ ᐊᑐᖅᑕᐅᖔᓂᐊᖅᑐᓂᑦ 

ᓇᓐᓄᑦᑕᐅᓗᕋᑎᒥᓂᕐᓄᑦ. ᓄᓇᓕᐅᔪᖅ ᓇᓐᓄᖏᓗᐊᖅᓯᒪᑎᓪᓗᒍ ᓇᓐᓄᑦᑕᐅᒋᐊᓕᓐᓂᑦ ᑰᑕᖏᓐᓂ ᓄᐊᑦᑎᒍᓐᓇᖅᑐᑦ 

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᓇᓗᓇᐃᖅᓯᒪᔪᓄᑦ ᐊᑐᖅᑕᐅᓂᐊᕐᓗᑎ ᓯᕗᓂᔅᓴᒥᑦ ᓇᓐᓄᒐᓱᐊᕐᓇᐅᓂᐊᖅᑐᓄᑦ 

ᐅᕝᕙᓘᓐᓃᑦ ᑐᓂᔭᐅᓗᑎ ᐊᓯᖏᓐᓄᑦ ᓄᓇᓕᓐᓄᑦ. 

  

ᐅᓪᓗᒥᒨᖓᓕᖅᑎᑕᐅᓯᒪᔪᖅ ᓇᓐᓄᑦᑕᐅᔪᓐᓇᖅᑐᓂ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ, ᐱᔪᓐᓇᑎᑦᑎᔪᖅ 

ᑎᑭᓯᒪᔪᓂᑦ ᐊᑕᐅᓯᕐᒥᑦ ᐊᕐᓇᒥᑦ ᓇᓄᕐᒥᑦ ᓇᓐᓄᑦᑕᐅᔪᒥᑦ ᐊᖑᑎᓕᒫᓄᑦ ᓇᓐᓄᑦᑕᐅᔪᓄᑦ (1:1 ᐊᖑᑕᐅᓂᖏᓐᓄᑦ 

ᐊᕐᓇᐅᓂᖏᓐᓄᑦ ᐊᔾᔨᒌᓐᓂᖏᑦ) ᐊᔅᓱᕈᖅᑎᑎᖏᑦᑐᖅ ᓄᓇᓕᒻᒥᑦ ᒪᓕᓐᓂᖃᕐᓗᑎ ᐊᔾᔨᓪᓗᐊᖓᓂ 1:1 ᐊᖑᑕᐅᓂᖏᓐᓄᑦ 

ᐊᕐᓇᐅᓂᖏᓐᓄᑦ ᐊᔾᔨᒌᓐᓂᖏᑦ. ᑭᓯᐊᓂᓕ, ᐱᔾᔪᑎᖃᖅᑐᖅ ᐊᖏᓛᕆᔪᓐᓇᖅᑕᖓ ᐃᓚᖓᓂᑦ ᐊᕐᓇᓄᑦ ᓇᓄᕐᓄᑦ 

ᓇᓐᓄᑦᑕᐅᔪᓐᓇᖅᑎᑕᐅᔪᓂᑦ ᐊᑖᓂ ᑕᕝᕙᓂ ᐊᑐᖅᑕᐅᔪᒥᑦ. ᐱᓗᐊᖅᑐᒥᑦ, ᓇᓐᓄᑦᑕᐅᔪᓐᓇᖅᑐᑦ ᐊᖑᑕᐅᓂᖏ 

ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᑎᑭᓯᒪᔪ 50% ᐊᕐᓇᐃᑦ, ᐊᑐᓂ ᓄᓇᓕᐅᔪᑦ ᐊᑐᓂ ᓇᓐᓄᒐᓱᐊᕐᓇᐅᔪᓂᑦ, ᐱᔪᓐᓇᖅᑎᑕᐅᔪᑦ 

ᐃᓗᐊᓅᖅᑎᑕᐅᖏᓪᓗᑎ ᓇᓐᓄᑦᑕᐅᓗᐊᖅᑐᓂᑦ ᖃᓄᐃᓕᖓᓂᖏᓐᓄᑦ. ᐊᖑᑏᑦ ᓇᓐᓄᑦᑕᐅᔪᓐᓇᖅᑐᑦ ᑎᑭᓯᒪᔪᓄᑦ 

ᑭᓪᓕᖏᓐᓄᑦ ᐊᕐᕌᒍᑕᒫᑦ ᑰᑕᒋᔭᐅᖁᔭᐅᓯᒪᔪᑦ. ᑰᑕᒋᔭᐅᖁᔭᐅᓯᒪᔪᑦ ᐃᓕᐅᖅᑲᖅᑕᐅᓂᖏᑦ ᐅᖓᑕᐅᔾᔨᒍᓐᓇᖏᑦᑐᑦ 50% 

ᐊᕐᓇᓄᑦ ᐃᓚᖏᓐᓄᑦ, ᐊᑦᑎᓪᓕᒋᐊᕐᓂᖃᕋᓗᐊᖅᑎᓪᓗᒋᑦ ᑰᑕᖏᑦ. 

 

2. ᓇᓐᓄᑦᑕᐅᓗᐊᖅᑐᓂᑦ ᖃᓄᐃᓕᖓᓂᖓ 

 

2.1. ᓇᓐᓄᑦᑕᐅᓗᐊᖅᑐᓂᑦ ᖃᓄᐃᓕᖓᓂᖓ ᓴᖅᑭᖃᑦᑕᖅᑐᖅ ᐃᒪᐃᑦᑎᓪᓗᒍ: 

2.1.1.  ᐊᕐᓇᓄᑦ ᐃᓚᖓ ᐊᕐᕌᒍᑕᒫᑦ ᓇᓐᓄᑦᑕᐅᔪᓐᓇᖅᑐᓂᑦ ᖁᕝᕙᓯᓐᓂᖅᓴᐅᔪᖅ 50% 

ᑰᑕᒋᔭᐅᖁᔭᐅᓯᒪᔪᑦ, 

2.1.2. ᐊᖑᑎᓄᑦ ᐃᓚᖓ ᐊᕐᕌᒍᑕᒫᑦ ᓇᓐᓄᑦᑕᐅᔪᓐᓇᖅᑐᓂᑦ ᐅᖓᑕᐅᔾᔨᔪᖅ ᑲᑎᑦᑐᒋᑦ 

ᑰᑕᒋᔭᐅᖁᔭᐅᓯᒪᔪᑦ, ᐅᕝᕙᓘᓐᓃᑦ 

2.1.3  ᑲᑎᓐᖓᔪᓂᑦ ᐊᖑᑎᓂᑦ ᐊᒻᒪ ᐊᕐᓇᓂᑦ ᓇᓐᓄᑦᑕᐅᔪᑦ ᐅᖓᑕᐅᔾᔨᔪᑦ ᑲᑎᑦᑐᒋᑦ 

ᑰᑕᒋᔭᐅᖁᔭᐅᓯᒪᔪᑦ.  

3. ᐊᑐᓕᖅᑎᑕᐅᓂᖓ 

3.1. ᐊᑐᓕᖅᑎᑕᐅᓂᖓᑎᑭᓯᒪᔪᓄᑦ 1:1 ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᔪᖅ ᐱᒋᐊᕐᓂᖃᖅᑐᖅ 

2019/2020 ᓇᓐᓄᒐᓱᐊᕐᓇᒥ (ᔪᓚᐃ 1, 2019). ᒫᓐᓇᐅᔪᒥᑦ ᑲᑎᑦᑐᒋᑦ ᓄᓇᓕᒻᒧᑦ ᐊᕐᕌᒍᑕᒫᑦ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᐊᕕᑦᑕᐅᓂᐊᖅᑐᑦ ᒪᕐᕉᓐᓄᒃ, 

ᓇᓗᓇᐃᕈᓐᓇᓂᐊᕐᓗᒍ ᑎᑭᓯᒪᓂᖓ 1:1 ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᐊᑐᓂ 

ᓄᓇᓕᓐᓄᑦ, ᑭᒑᖅᑐᐃᔪᑦ 1:1 ᐃᓕᐅᖅᑲᖅᑕᐅᔪᓄᑦ ᐊᑐᓂ ᓄᓇᓕᓐᓄᑦ 2019/2020. ᑖᓐᓇ 

ᐱᕙᓪᓕᐊᓂᖓ ᖁᕝᕙᕆᐊᖅᑎᑦᑎᔪᖅ ᐱᔪᓐᓇᖅᑎᑕᐅᔪᓂᑦ ᐊᕐᓇᓂᑦ ᓇᓐᓄᑦᑕᐅᔪᓂᑦ ᑭᓯᐊᓂ 

ᐊᔅᓱᕈᖅᑎᑎᖏᑦᑐᖅ ᓄᓇᓕᓐᓂᑦ ᓇᓐᓄᒍᓐᓇᕐᓗᑎ ᑕᐃᒫᓪᓗᐊᖅ 1:1 ᐊᖑᑎᒥᑦ ᐊᕐᓇᒧᑦ ᐊᔾᔨᒌᖏᓐᓂᖏᑦ. 

ᐊᕐᕌᒍᑕᒫᑦ ᐃᓕᐅᖅᑲᖅᑕᐅᔪᑦ ᐊᓯᔾᔨᖅᑐᑐᐊᖑᓂᐊᖅᑐᑦ ᓄᑖᑕᖃᓕᕈᓂ ᓇᓄᒡᒍᑕᐅᔪᓂᑦ 

ᒥᔅᓴᐅᓴᑦᑕᐅᔪᓂᑦ ᐊᒻᒪ/ᐅᕝᕙᓘᓐᓃᑦ ᓄᑖᖅ ᓇᓗᓇᐃᖅᑕᐅᓂᖓ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

3.2. ᐃᓕᐅᖅᑲᖅᑕᐅᔪᑦ ᒪᕐᕈᐊᖅᑎᕈᓐᓇᖏᒃᑯᓂ ᓈᓴᐅᑎᖓ, ᑕᐃᒪ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᑕᐅᓯᕐᒥᑦ ᐊᖑᑎᑕᖃᐃᓐᓇᓂᐊᖅᑐᑦ ᓴᓂᐊᓂ ᐊᕐᓇᓂᑦ 

ᐊᑐᓕᖅᑎᒍᓐᓇᓂᐊᕐᓗᒍ ᓴᐳᒻᒥᑦᑎᓂᕐᒧᑦ ᐊᕐᓇᓂᑦ. 

3.2.1. ᓄᓇᓕᓐᓄᑦ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ 1, ᐊᖑᑕᐅᓂᖓ 

ᐊᕐᓇᐅᓂᖓ ᐃᓕᐅᖅᑲᖅᑕᐅᔪᖅ ᓂᕕᖓᑖᖅ ᓇᓪᓕᑭᑕᖃᑦᑕᓂᐊᖅᑐᖅ.  

3.3. ᐊᕐᕌᒍᑕᒫᑦ ᑰᑕᒋᔭᐅᖁᔭᐅᓯᒪᔪᑦ ᐋᖅᑭᑦᑕᐅᔪᑦ ᐊᑐᖅᑐᑎ ᐊᕐᕌᒎᓚᐅᖅᑐᒥᑦ ᓇᓐᓄᑦᑕᐅᓯᒪᔪᓂᑦ 

ᑐᑭᓯᒋᐊᕈᑎᖏᓐᓂ.  

3.4. ᑰᑕᒋᔭᐅᖁᔭᐅᓯᒪᔪᑦ ᐋᖅᑭᑦᑕᐅᓂᐊᖅᑐᑦ ᑐᓐᖓᓂᖃᕐᓗᑎ ᐃᓚᖏᑦ ᐊᑖᓂ. 

4. ᑐᖁᖃᑦᑕᕐᓂᖏᓐᓄᑦ ᓈᓴᖅᑕᐅᓂᖏᑦ 

4.1. ᐃᓄᓐᓄᑦ ᑐᖁᑕᐅᔪᓕᒫᑦ ᓇᓄᐃᑦ ᓈᓴᖅᑕᐅᖃᑦᑕᓂᐊᖅᑐᑦ ᑐᕌᖓᔪᓄᑦ ᑰᑕᒋᔭᐅᖁᔭᐅᓯᒪᔪᓂᑦ 

ᖃᓂᓛᖓᓄᑦ ᓄᓇᓕᒻᒧᑦ, ᑭᓯᐊᓂ ᐃᓚᖓ 4.3. 

4.2. ᐊᑎᖅᑕᐃᑦ ᕿᒪᑦᑕᐅᓯᒪᔪᑦ ᐅᕝᕙᓘᓐᓃᑦ ᑐᖁᖓᔪᑦ ᓇᓄᐃᑦ ᑕᑯᔭᐅᔪᑦ ᑎᑎᕋᖅᑕᐅᖃᑦᑕᓂᐊᖅᑐᑦ 

ᐃᒻᒥᒃᑯᑦ ᑐᖁᓯᒪᔪᑦ ᐊᒻᒪ ᓈᓴᖅᑕᐅᖏᓪᓗᑎ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

4.3. ᓇᓄᐃᑦ ᑐᖁᓂᐊᖅᑑᔮᓕᖅᑐᑦ ᐱᕐᓕᓕᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᖅᓯᒪᓂᕐᒧᑦ, ᐋᓐᓂᕐᓂᕆᔭᖓ 

ᐃᓄᒻᒧᑦ ᖃᓄᐃᓘᕐᓂᒨᖏᓪᓗᓂ ᓲᕐᓗ ᐊᖑᓇᓱᓐᓂᖅ ᐅᕝᕙᓘᓐᓃᑦ ᒥᑭᒋᐊᓂᐊᕐᓂᖅ, ᑐᖁᑕᐅᔪᓐᓇᖅᑐᖅ 

ᑐᖁᖔᕆᐊᖃᕐᓂᖓᓄᑦ ᐆᒪᔪᕐᓂᐊᖅᑎᐅᔪᖅ (CO) ᓇᓗᓇᐃᕐᓂᐊᖅᑕᖓ ᓇᓄᖅ 

ᑐᖁᓂᐅᓴᓕᓚᐅᖅᑐᓂ. ᓇᓗᓇᐃᖅᑕᐅᓚᐅᖅᑎᓪᓗᒍ ᐆᒪᔪᕐᓂᐊᖅᑎᒧᑦ, ᑐᖁᑕᐅᒋᐊᖃᕐᓂᖓᓄᑦ 

(ᑐᖁᑦᑕᐅᑎᒋᓗᑎ) ᓈᓴᖅᑕᐅᔮᖏᑦᑐᑦ ᐅᑯᓄᖓ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

4.4. ᓄᓇᕗᒻᒥ ᐃᓄᐃᑦ ᑐᖁᑦᑎᒍᑎ ᓇᓄᕐᒥᑦ, ᓂᕕᖓᑖᖅ ᐲᖅᑕᐅᓂᐊᖅᑐᖅ ᐃᓄᒻᒧᑦ ᓄᓇᓕᖓᓂᑦ 

ᓄᓇᓕᐅᔪᖅ ᐱᑕᖃᕈᓂ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓇᓄᒡᒍᑕᐅᔪᓂᑦ ᓇᓅᔪᖅ 

ᓇᓐᓄᕝᕕᐅᓚᐅᖅᑐᒥᑦ. ᑭᓯᐊᓂᓕ, ᖃᓂᓛᖑᔪᖅ ᓄᓇᓕᐅᔪᖅ ᓇᓐᓄᕝᑯᐅᔪᒥᑦ 

ᓂᕕᖓᑖᖃᖅᑎᑦᑎᔭᕆᐊᓕᒃ. 

4.5. ᓇᓐᓄᓐᓂᖅ ᐃᓚᒌᑦᑐᓂᑦ ᐅᕝᕙᓘᓐᓃᑦ ᐃᓚᒋᔭᐅᔪᒥᑦ ᐃᓚᒌᑦᑐᓂᑦ ᒪᓕᒐᖅᑎᒍᑦ ᓯᖁᒥᑦᑎᓂᐅᔪᖅ 

ᓄᓇᕗᒻᒥ; ᑭᓯᐊᓂᓕ, ᖃᓄᐃᓐᓂᖅᑕᖃᕈᓐᓇᖅᑐᖅ ᓇᓐᓄᓐᓂᖅ ᐃᓚᒌᑦᑐᓂᑦ ᐅᕝᕙᓘᓐᓃᑦ ᐃᓚᒋᔭᐅᔪᒥᑦ 

ᑐᖁᑕᐅᔪᓐᓇᖅᑐᖅ ᐃᒻᒥᓂᒃ ᐃᓅᓯᖓᓂ ᓴᐳᒻᒥᑦᑎᓂᕐᒧᑦ ᐊᒻᒪ ᐱᖁᑎᓄᑦ ᑐᖁᑕᐅᓂᖓ (DLPK) 

ᖃᓄᐃᓐᓂᐅᔪᓂᑦ. 

4.5.1. ᐊᕐᓇᖅ ᐊᑎᖅᑕᖃᖅᑎᓪᓗᒍ ᐊᑎᖅᑕᐃᑦ ᐊᕐᕌᒍᓖᑦ ᓯᕗᓪᓕᖅᐹᖓᓂ (COYs), ᐊᑎᖅᑕᓛᑦ 

ᐅᕝᕙᓘᓐᓃᑦ ᐊᑎᖅᑕᐃᑦ (2 ᐊᕐᕌᒍᓖᑦ ᐊᑎᖅᑕᐃᑦ) ᑐᖁᑕᐅᔪᑦ 

4.5.1.1. ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓇᓗᓇᐃᖅᑕᐅᓂᖏᓐᓄᑦ 

ᐱᔾᔪᑎᖏᑦ ᐊᕐᓇᖅ ᐊᑎᖅᑕᓕᒃ ᐊᕐᕌᒍᒥ ᐊᒻᒪ ᐊᑎᖅᑕᐃᑦ ᓈᓴᖅᑕᐅᔪᑦ 

ᐊᖑᑕᐅᓪᓗᑎ ᐊᑐᓂ ᓇᑉᐸᑐᐃᓐᓇᖓ ᓂᕕᖓᑖᖅ.  

4.5.1.2. ᐊᑎᖅᑕᒥᓃᑦ (2 ᐊᕐᕌᒍᓖᑦ ᐊᑎᖅᑕᐃᑦ) ᓈᓴᖅᑕᐅᔪᑦ ᐊᑕᖏᖅᑐᒍ ᓂᕕᖓᑖᖅ 

ᐊᖑᑕᐅᒐᓗᐊᕈᑎ ᐊᕐᓇᐅᒐᓗᐊᕈᑎ. 

4.5.2. ᐊᓈᓇᐅᔪᖅ ᑐᖁᑕᐅᒍᓂ ᑭᓯᐊᓂ ᐊᑎᖅᑕᐃᑦ ᐊᕐᕌᒍᓖᑦ ᓯᕗᓪᓕᖅᐹᖓᓂ, ᐊᑎᖅᑕᓛᑦ ᐊᒻᒪ 

ᐊᑎᖅᑕᐃᑦ ᕿᒪᔅᓯᓪᓗᑎ ᐊᕐᓇᖅ ᑐᖁᑕᐅᓚᐅᖅᑎᓪᓗᒍ, ᑕᐃᒪᓕ 

4.5.2.1. ᐊᑎᖅᑕᐃᑦ ᐊᕐᕌᒍᓖᑦ ᓯᕗᓪᓕᖅᐹᖓᓂ ᐊᒻᒪ ᐊᑎᖅᑕᓛᑦ ᓈᓴᖅᑕᐅᔪᑦ 

ᓇᑉᐸᐅᓪᓗᑎ ᓂᕕᖓᑖᖅ ᐊᒻᒪ ᐊᖑᑏᓐᓇᐃᑦ. 

4.5.2.2. ᐊᑎᖅᑕᒥᓃᑦ (2-ᐊᕐᕌᒍᓖᑦ) ᕿᒪᔅᓯᔪᑦ ᐃᓱᒪᒋᔭᐅᔪᑦ ᐆᒪᓪᓗᑎ ᐆᒪᔪᐃᑦ. 

ᐊᑎᖅᑕᒥᓃᑦ ᒪᓕᑦᑕᐅᒍᑎ ᐊᒻᒪ ᑐᖁᑕᐅᓗᑎ ᓈᓴᖅᑕᐅᔪᑦ ᐊᑕᖏᖅᑐᒥ 

ᓂᕕᖓᑖᖑᓪᓗᑎ (ᑕᑯᒍᒃ ᐃᓚᖓ 4.5.1.2)  

4.6. ᓄᓇᓕᐅᔪᒥᑦ ᓇᓐᓄᑦᑐᖃᓗᐊᖅᑐᒥᓂᐅᑎᓪᓗᒍ ᐊᑕᐅᓯᕐᒥᑦ ᐊᑎᖅᑕᐃᑦ ᐊᕐᕌᒍᓖᑦ ᓯᕗᓪᓕᖅᐹᖓᓂ 

ᐊᑕᐅᓯᕐᒥᑦ ᐅᕝᕙᓘᓐᓃᑦ ᐊᑎᖅᑕᒥᓃᑦ, ᐱᑎᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ ᐊᑐᖅᑕᐅᓗᓂ 

ᑐᖁᑕᐅᓂᖓᓄᑦ. ᐱᑕᖃᖏᓗᐊᖅᑐᒥᓂᐅᑎᓪᓗᒍ ᐱᑎᑕᐅᓯᒪᔪᓂᑦ ᓇᓐᓄᓗᐊᕈᑎᓄᑦ 0.5 ᐊᖑᑎ, 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᑦᑎᓪᓕᒋᐊᖅᑕᐅᔮᖏᑦᑐᖅ 0.5 ᓂᕕᖓᑖᕐᒥ, ᐊᒻᒪ 

ᑎᑎᕋᖅᑕᐅᓯᒪᓂᖓ ᐱᓯᒪᔭᐅᓂᐊᖅᑐᖅ ᓇᓐᓄᑦᑕᐅᕙᑦᑐᓄᑦ ᖃᐅᔨᓴᕐᕕᒃ ᑖᒃᑯᓄᖓ ᐃᓚᐃᓐᓇᖏᓐᓄᑦ 

ᐊᑦᑎᓪᓕᒋᐊᖅᑐᓄᑦ. ᐲᖅᑕᐅᓂᖓ ᓴᖅᑭᔮᖏᑦᑐᖅ ᐱᑕᖃᒃᑲᓂᖅᑎᓪᓗᒍ ᐊᑎᖅᑕᐃᑦ ᐊᕐᕌᒍᓖᑦ 

ᓯᕗᓪᓕᖅᐹᖓᓂ ᐅᕝᕙᓘᓐᓃᑦ ᐊᑎᖅᑕᒥᓃᑦ ᓇᓐᓄᑦᑕᐅᔪᑦᐊᔾᔨᒋᓗᓂᐅᒃ ᐊᑕᖏᖅᑐᒧᑦ ᐊᖑᑎᒧᑦ 

ᓇᓄᕐᒧᑦ ᐊᑦᑎᓪᓕᒋᐊᖅᑐᖅ ᐅᕝᕙᓘᓐᓃᑦ ᐊᕐᕌᒎᓂᐊᖅᑐᒧᑦ ᖃᓄᐃᓐᓂᖏᑦ ᐱᑎᑕᐅᓂᖏᑦ 

ᑲᑎᑉᐸᓪᓕᐊᔪᑦ, 0.5 ᐱᑎᑕᐅᓂᖓ ᐲᖅᑕᐅᓂᐊᖅᑐᖅ ᓄᐊᑉᐸᓪᓕᐊᓯᒪᔪᓂᑦ ᐱᑎᑕᐅᓯᒪᔪᓂᑦ. 

 

5. ᐱᑎᑕᐅᔪᑦ 

5.1. ᐊᑐᐃᓐᓇᐅᔪᑦ ᐱᑎᑕᐅᔪᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖃᕐᓗᑎᑦ ᖃᓄᐃᑦᑐᑐᐃᓐᓇᕐᓂᑦ 

ᑐᖁᑦᑎᓂᐅᔪᓂᑦ, ᐱᖃᓯᐅᑎᓪᓗᑎ ᐱᔮᖅᑯᑕᐅᖏᑦᑐᒥᑦ, ᒪᓕᒐᖅᑎᒍᑦ ᓯᖁᒥᑦᑎᓂᒃᑯᑦ, ᐊᒻᒪ ᐃᒻᒥᓂᒃ 

ᐃᓅᓯᖓᓂ ᓴᐳᒻᒥᑦᑎᓂᕐᒧᑦ ᐊᒻᒪ ᐱᖁᑎᓄᑦ ᑐᖁᑕᐅᓂᖏᑦ. 

5.2. ᓄᓇᓕᐅᔪᖅ ᓇᓐᓄᓗᐊᖅᑐᒥᓂᕐᒦᒃᑯᓂ, ᐊᑐᐃᓐᓇᓕᒫᖑᔪᑦ ᓄᓇᓕᒻᒧᑦ ᐱᑎᑕᐅᔪᑦ 

ᐊᑐᖅᑕᐅᑦᑕᐅᑎᒋᓂᐊᖅᑐᑦ ᓇᓄᕐᓂᑦ ᖃᐅᔨᓴᕐᕕᒻᒧᑦ ᓄᓇᓕᐅᔪᖅ ᓇᓐᓄᒍᓐᓇᑦᑎᐊᖁᓪᓗᒍ 

ᐊᕐᕋᒎᓂᐊᖅᑐᒥᑦ. 

5.3. ᐱᑎᑕᐅᔪᑦ ᓇᓗᓇᐃᖅᓯᒪᔪᑦ ᓴᓄᒡᒍᑕᐅᔪᓄᑦ ᐊᒻᒪ ᐊᑐᖅᑕᐅᔪᓐᓇᖏᑦᑐᑦ ᐊᓯᖏᓐᓄᑦ 

ᓇᓄᒡᒍᑕᐅᔪᓄᑦ. 

5.4. ᓇᓄᒡᒍᑕᓄᑦ ᐱᑎᑕᐅᔪᑦ ᓄᐊᑉᐸᓪᓕᐊᔪᑦ ᑭᓯᐊᓂ ᓄᑖᖅ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓇᓗᓇᐃᖅᑕᐅᒍᓂ. ᑖᓐᓇ ᐱᖃᓯᐅᔾᔨᒍᓐᓇᖅᑐᖅ ᓇᓄᒡᒍᑎᓂᑦ 

ᓈᓴᖅᑕᐅᓯᒪᔪᓂᑦ ᐊᒻᒪ ᑭᖑᓪᓕᖅᐸᒥ ᐱᑕᖃᕐᓂᖏᓐᓄᑦ ᒥᔅᓴᐅᓴᑦᑕᐅᔪᑦ ᖃᓄᐃᓐᓂᖏᑦ 

ᓴᖅᑭᖅᑎᑕᐅᑎᓪᓗᒋᑦ. ᐃᓚᖏᓐᓂ ᖃᓄᐃᓐᓂᐅᔪᓂᑦ, ᐱᔭᕇᖅᓯᒪᔪᖅ ᐊᒻᒪ ᑭᖑᓪᓕᖅᐹᒥ ᐋᖅᑭᑦᑕᐅᓯᒪᔪᖅ 

ᓇᓐᓄᑦᑕᐅᔪᓐᓇᖅᑐᓂ ᐊᑦᑕᓇᕈᑎᐅᔪᓐᓇᖅᑐᑦ ᖃᐅᔨᓴᖅᑕᐅᓂᖃᕈᓐᓇᕐᒥᔪᑦ, ᐅᕝᕙᓘᓐᓃᑦ ᓄᓇᕗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᑎᓪᓗᒋᑦ ᐊᓯᔾᔨᖅᑐᒥᑦ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᓯᖏᓐᓄᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓄᑦ. ᑖᒃᑯᓇᓂ 

ᖃᓄᐃᓐᓂᖃᖅᑎᓪᓗᒋᑦ, ᐱᑎᑕᐅᔪᓕᒫᑦ ᐅᑎᖅᑎᑕᐅᔪᑦ ᐱᑕᖃᕐᓇᑎ. 

5.5. ᐱᑎᑕᐅᔪᑦ ᑐᑭᒧᐊᖅᑎᑕᐅᑦᑕᐅᑎᒋᔪᑦ ᓇᓐᓄᒐᓱᐊᓐᓇᐅᓂᐊᖅᑐᒧᑦ ᓂᕕᖓᑖᖑᓗᑎ ᓄᓇᓖᑦ 

ᓄᐊᑦᑎᓯᒪᑎᓪᓗᒋᑦ ᐅᖓᑖᓃᑦᑐᓂ 10 ᐱᑎᑕᐅᔪᓂᑦ ᓇᓪᓕᐊᓐᓄᑐᐃᓐᓇᖅ ᐊᖑᑎᓄᑦ ᐅᕝᕙᓘᓐᓃᑦ 

ᐊᕐᓇᓄᑦ ᐊᖑᓇᓱᒍᓐᓇᕐᓂᐅᔪᑦ ᐊᑐᖅᑕᐅᑦᑎᐊᖁᓪᓗᒋᑦ, ᓇᓗᓇᐃᕐᓗᒍ ᐱᑎᑕᐅᔪᑦ ᐊᖏᓛᓂᑦ 

ᐱᔪᓐᓇᕐᓂᖃᕐᓗᑎ ᐊᑐᖅᑕᐅᓗᑎ ᖃᓄᐃᑦᑐᑐᐃᓐᓇᕐᓂᑦ ᓄᑖᓂᑦ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐋᖅᑭᑦᑕᐅᓚᐅᖅᑎᓐᓇᒋᑦ, ᐊᒻᒪ ᓇᓗᓇᐃᕐᓗᒍ ᐱᑎᑕᐅᔪᑦ 

ᓄᐊᑉᐸᓪᓕᐊᖏᓪᓗᑎ ᖁᕝᕙᓯᓐᓂᖏᓐᓄᑦ ᑭᒡᒐᖅᑐᐃᓂᖃᕈᓐᓇᖅᑐᓂᑦ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᓂᑦ 

ᐊᑐᖅᑕᐅᒍᓂ ᐊᑕᐅᓯᐊᕐᓗᓂ.  

5.5.1. ᑐᑭᒧᐊᖅᑎᑕᐅᑦᑕᐅᑎᒋᔪᑦ ᐅᖓᑕᐅᔾᔨᒍᑎ 25% ᓇᓄᒡᒍᑕᐅᔪᓄᑦ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, ᑕᐃᒪ ᐱᑎᑕᐅᔪᑦ ᑐᓂᐅᖅᑲᖅᑕᐅᔪᑦ ᑎᑭᑎᓯᒪᔪᓂ 25% 

ᓄᓇᓕᒻᒧᑦ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

5.6 ᐱᑎᑕᐅᔪᑦ ᓄᐊᑦᑕᐅᔪᑦ ᓇᓗᓇᐃᔭᖅᑕᐅᓯᒪᔪᓂᑦ ᐅᑯᓇᓂ ᐃᓚᖏᓐᓂ ᓄᑖᖑᔭᕇᖅᑎᓪᓗᒍ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᑐᓕᖅᑎᑕᐅᑎᓪᓗᒍ ᐊᒻᒪ ᖃᖓᑐᐃᓐᓇᒃᑯᑦ 

ᓇᓐᓄᒐᓱᐊᕐᓇᐅᔪᓂᑦ: 

5.6.1 ᐱᑎᑕᐅᔪᑦ ᓄᐊᐸᓪᓕᐊᒍᓐᓇᖅᑐᑦ ᐊᖑᑎᓄᑦ ᐊᒻᒪ ᐊᕐᓇᓄᑦ. 

5.6.2 ᐱᑎᑕᐅᔪᑦ ᓄᐊᑦᑐᑦ ᐊᑐᖅᓯᒪᖏᑦᑐᓄᑦ ᐃᓚᖏᓐᓄᑦ ᑰᑕᓕᐊᖑᖁᔭᐅᓯᒪᔪᓂᑦ ᐅᕝᕙᓘᓐᓃᑦ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

5.6.3 ᑕᕝᕙᓂᐅᔪᒥ ᓄᓇᓕᐅᔪᖅ ᑰᑕᓕᐅᖁᔨᓯᒪᓪᓗᓂ ᐱᑕᖃᖏᓪᓗᓂ, ᐊᒻᒪ ᑲᑎᑦᑐᒋᑦ 

ᓇᓐᓄᑦᑕᐅᔪᑦ ᐱᑕᖃᖏᓪᓗᓂ, ᓄᓇᓕᒻᒧᑦ ᐊᑕᖏᖅᑐᒍ ᑰᑕᖓ ᐅᑎᖅᑎᑕᐅᓂᐊᖅᑐᖅ 

ᐊᕐᕌᒎᓂᐊᖅᑐᒧᑦ. ᐅᖓᑕᐅᔨᔪᓂᑦ ᐱᑎᑕᐅᔪᓂᑦ ᓄᐊᑉᐸᓕᖃᖏᑦᑐᑦ ᓄᓇᓕᐅᔪᖅ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, ᐅᕝᕙᓘᓐᓃᑦ ᑰᑕᓕᐊᖑᖁᔭᐅᓯᒪᔪᖅ, 

ᑎᑭᑕᐅᓪᓗᓂ ᐅᕝᕙᓘᓐᓃᑦ ᐅᖓᑕᐅᔾᔨᔪᑦ ᓇᓐᓄᑦᑕᐅᔪᓂᑦ, ᐃᑉᐱᒍᓱᖏᑦᑐᑦ 

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᓄᓇᓕᒻᒧᑦ ᑲᑎᑦᑐᒋᑦ ᓇᓐᓄᑦᑕᐅᔪᑦ. 

5.6.4 ᐅᖓᑕᐅᔨᔪᓂᑦ ᐱᑎᑕᐅᔪᓂᑦ ᓄᐊᑉᐸᓕᖃᖏᑦᑐᑦ ᐊᕐᓇᐃᑦ ᓇᓐᓄᑦᑕᐅᔪᑦ 

ᐅᖓᑕᐅᔾᔨᑎᓪᓗᒋᑦ 50% ᑰᑕᓕᐊᖑᖁᔭᐅᓯᒪᔪᓂᑦ. 

5.6.5 ᐊᕐᓇᐃᑦ ᐅᖓᑕᐅᔾᔨᔪᑦ ᐱᑎᑕᐅᔪᓂᑦ ᓄᐊᑉᐸᓪᓕᐊᒍᓐᓇᖅᑐᑦ ᑎᑭᑦᑐᒍ 50% ᑲᑎᑦᑐᒋᑦ 

ᐃᓚᖓᓂ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐅᕝᕙᓘᓐᓃᑦ 

ᑰᑕᓕᐊᖑᖁᔭᐅᓯᒪᔪᒥᑦ, ᓇᓪᓗᐊᑐᐃᓐᓇᖅ ᒥᑭᓂᖅᓴᖅ. 

5.7 ᐅᖓᑕᐅᔾᔨᖏᑦᑐᓂᑦ ᐱᑎᑕᐅᔪᓂᑦ ᐱᑕᖃᕈᓐᓇᖅᑐᖅ ᐊᒻᒪ ᑭᒡᒐᖅᑐᐃᔪᑦ ᐊᒥᓲᓂᖏᑦ ᓇᓄᐃᑦ 

ᐲᖅᑕᐅᓯᒪᔪᑦ ᓇᓄᒡᒍᑕᐅᔪᓂᑦ ᐅᖓᑕᐅᔾᔨᔪᓂᑦ ᓄᓇᓕᒻᒧᑦ ᑰᑕᓕᐊᖑᖁᔭᐅᓯᒪᔪᒥᑦ ᐅᕝᕙᓘᓐᓃᑦ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, ᓇᓪᓕᐊᑐᐃᓐᓇᖅ ᐊᖏᓂᖅᓴᖅ ᐅᖓᑕᐅᔾᔨᔪᓂᑦ. 

 

ᐱᑎᑕᐅᔪᑦ ᐊᑭᓖᑎᑕᐅᓂᖏᑦ ᐊᒻᒪ ᑐᔅᓯᕋᓂᕐᒧᑦ ᐱᕙᓪᓕᐊᓂᖏᑦ: 

5.8 ᐱᑎᑕᐅᔪᑦ ᐊᑭᓖᑎᑕᐅᔪᓐᓇᖅᑐᑦ ᓄᓇᓕᓐᓄᑦ ᑖᒃᑯᓂᖓᔅᓴᐃᓐᓇᖅ ᓇᓄᒡᒍᑕᐅᔪᓂᑦ. 

5.8.1 ᓄᓇᓖᑦ ᓇᓐᓄᖃᑦᑕᖅᑐᑦ ᑖᒃᑯᓂᖓᔅᓴᐃᓐᓇᖅ ᓇᓄᒡᒍᑕᐅᔪᓂᑦ ᐊᑭᓖᒍᓐᓇᖅᑐᑦ 

ᐱᑎᑕᐅᔪᓂᑦ, ᐱᔭᐅᔭᕆᐊᖃᖅᑎᓪᓗᒍ, ᐅᑎᖅᑎᑕᐅᔪᓐᓇᓂᐊᕐᓂᖏᓐᓄᑦ ᐊᑕᖏᖅᑐᖅ 

ᑰᑕᓂᐊᖑᖁᔭᐅᓯᒪᔪᖅ ᐊᑦᑎᓕᒋᐊᖅᑕᐅᖏᖔᕐᓗᑎ ᓄᓇᓕᒻᒧᑦ ᐱᑎᑕᐅᔪᑦ 

ᐊᑐᐃᓐᓇᐅᑎᓐᓇᒋᑦ ᐊᑐᖅᑕᐅᓂᐊᖅᑐᑦ ᓇᓐᓄᓗᐊᕈᑎᓄᑦ. ᒫᓐᓇᔪᒥᑦ ᐱᕙᓪᓕᐊᓂᖓ 

ᐱᑎᑕᐅᔪᓄᑦ ᐊᑭᓖᑎᑕᐅᓂᖏᓐᓄᑦ ᓄᓇᓕᓐᓂᑦ ᐱᓯᒪᔭᐅᓂᐊᖅᑐᑦ (ᐊᔾᔨᓐᖑᐊᖅ 1). 

5.8.2 ᑐᔅᓯᕋᐅᑏᑦ ᓄᓇᓕᓐᓄᑦ ᐊᑐᕐᓗᑎ ᐱᑎᑕᐅᔪᓂᑦ ᖁᕝᕙᕆᐊᕐᓗᒋᑦ ᐊᕐᕌᒍᑕᒫᑦ 

ᑰᑕᓕᐊᖑᖁᔭᐅᓯᒪᔪᒥᑦ ᑕᐃᒪᐃᑦᑎᑕᐅᔭᕆᐊᓕᒃ ᒪᓕᓐᓂᖃᕐᓗᑎ ᐱᕙᓪᓕᐊᓂᖓ 

ᓇᓗᓇᐃᔭᖅᑕᓴᐅᓯᒪᔪᖅ ᐊᔾᔨᓐᖑᐊᖅ 2. ᐱᑎᑕᐅᔪᑦ ᑐᔅᓯᖃᐅᑏᑦ ᓴᓇᔭᐅᔪᑦ, ᐊᒻᒪ 

ᐊᖏᖅᑕᐅᓪᓗᑎ, ᑲᒪᒋᔭᖅᑐᒧᑦ ᐊᕕᑦᑐᓯᒪᔪᒧᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᓄᓇᕗᑦ 

ᒐᕙᒪᒃᑯᑦ ᓇᓗᓇᐃᖅᓯᓂᐊᖅᑐᑦ ᐊᒻᒪ ᓇᓗᓇᐃᕐᓗᒋᑦ ᐊᒥᓲᓂᖏᑦ ᐊᑐᐃᓐᓇᐅᔪᑦ ᐱᑎᑕᐅᔪᑦ 

ᐊᒻᒪ ᓇᓗᓇᐃᕐᓗᒍ ᖁᕝᕙᓯᓐᓂᖏᑦ ᐱᑎᑕᐅᔪᑦ ᑐᔅᓯᕌᖑᔪᑦ ᑭᒡᒐᖅᑐᐃᓗᑎ ᐱᐅᖅᓱᐊᓂᕐᒧᑦ 

ᐃᓱᒫᓘᑕᐅᔪᓄᑦ. 

5.8.2.1 ᑐᔅᓯᕋᐅᑏᑦ ᐱᑎᑕᐅᔪᓄᑦ ᐅᖓᑕᐅᔾᔨᔪᑦ 25% ᓇᓄᒡᒍᑕᓄᑦ 

ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᖃᖓᑐᐃᓐᓇᒃᑯᑦ 

ᓇᓐᓄᓂᕐᒧᑦ ᐊᕐᕌᒍᒥ ᐊᐅᓪᓚᖅᑎᑕᐅᑦᑕᐅᑎᒋᓂᐊᖅᑐᑦ ᐅᑯᓄᖓ ᓄᓇᕗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᔭᐅᓗᑎ ᐊᒻᒪ ᐃᓱᒪᓕᐅᕐᓗᑎ, ᐱᔾᔪᑎᒋᓪᓗᒍ 

ᖁᕝᕙᕆᐊᕈᓐᓇᕐᓂᖓ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᑦ. 

  

6. ᑰᑕᓕᐊᖑᖁᔭᐅᓯᒪᔪᑦ ᐋᖅᑭᒋᐊᖅᑕᐅᓂᖏᑦ 

6.1. ᐊᑦᑎᓪᓕᒋᐊᖅᑕᐅᔪᑦ ᓇᓐᓄᓗᐊᖅᑕᐅᔪᓄᑦ ᓴᖅᑭᖃᑦᑕᖅᑐᑦ ᐱᑎᑕᐅᔪᑦ ᐊᑐᐃᓐᓇᐅᑎᓐᓇᒋᑦ 

ᐊᑐᖅᑕᐅᓗᑎ ᓇᓐᓄᓗᐊᕈᑎᓄᑦ. 

6.2. ᓴᐳᒻᒥᔪᓐᓇᓂᐊᕐᓗᒋᑦ ᓄᓇᓖᑦ ᐊᕐᕌᒍᓂᑦ ᐊᑦᑎᓪᓕᒋᐊᖅᓯᒪᔪᓂᑦ ᐅᕝᕙᓘᓐᓃᑦ ᓇᓐᓄᒍᓐᓇᖅᓯᒪᖏᑦᑐᑦ, 

ᓴᖅᑭᖅᑐᑦ ᓇᓐᓄᓗᐊᖏᓐᓇᖃᑦᑕᕐᓂᖏᓐᓄᑦ, 1:1 ᐊᑐᖅᑕᐅᔪᖅ ᐊᑐᓕᖃᑦᑕᖅᑐᖅ ᐱᔪᓐᓇᖅᑎᑕᐅᓗᓂ 

ᐅᑎᖅᑎᑕᐅᓂᖏᑦ ᐊᑕᖏᖅᑐᒋᑦ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

ᑰᑕᓕᐊᖑᖁᔭᐅᔪᑦ ᐋᖅᑭᑦᑕᐅᓂᐊᖅᑐᑦ ᐱᑕᖃᖏᑎᑕᐅᓗᑎ ᖃᓄᐃᓐᓂᐅᔪᓂᑦ ᐱᑎᑕᐅᔪᑦ 

ᐊᑐᐃᓐᓇᐅᑎᓐᓇᒋᑦ ᐊᒻᒪ ᑰᑕ ᐊᑦᑎᓪᓕᒋᐊᖅᑕᐅᓂᖓ ᐅᑎᖅᑎᑕᐅᔪᓐᓇᖏᑦᑐᖅ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

6.3. ᑐᓐᖓᓂᖃᖅᑐᓂ ᐊᒥᓲᓂᖏᓐᓄᑦ ᐱᑕᖃᖏᑎᑕᐅᔪᑦ ᐱᑎᑕᐅᔪᑦ, ᑲᔪᓰᓐᓇᕈᓐᓇᖅᑐᖅ 

ᐊᑦᑎᓪᓕᒋᐊᕐᓂᖏᑦ ᑰᑕᓕᐊᖑᖁᔭᐅᓯᒪᔪᓂᑦ ᐅᑎᖅᑎᑕᐅᔪᓐᓇᓂᐊᕐᓗᑎ ᐱᑎᑕᐅᔪᑦ ᐱᑕᖃᖏᑦᑐᒧᑦ 

ᐊᒻᒪ ᐅᑎᖅᑎᑕᐅᓗᑎ ᐊᑕᖏᖅᑐᖅ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. 

ᐊᑦᑎᓪᓕᒋᐊᕐᓂᐅᔪᑦ ᑰᑕᓕᐊᖑᖁᔭᐅᓯᒪᔪᑦ ᐊᒻᒪ ᐱᑎᑕᐅᔪᑦ ᐊᐅᓚᑕᐅᓂᖏᑦ ᓴᖅᑭᕐᓂᖃᖅᑐᑦ ᐃᒪᐃᓕᖓᓪᓗᑎ: 

 

6.4. ᐋᖅᑭᒋᐊᖅᑕᐅᔪᑦ ᐊᕐᓇᓂᑦ ᓇᓐᓄᑦᑕᐅᓗᐊᖅᑕᐅᔪᓂᑦ: 

6.4.1. ᓄᓇᓕᐅᔪᖅ ᓇᓐᓄᑦᑐᒥᓂᐅᓪᓗᓂ ᐊᖏᓕᓂᖅᓴᓂᑦ 50% ᐊᕐᕋᓂᑦ ᑰᑕᓕᐊᖑᖁᔭᐅᓯᒪᔪᓂᑦ, 

ᐊᑦᑎᓪᓕᒋᐊᓂᐊᖅᑐᑦ ᐊᕐᕌᒎᓂᐊᖅᑐᒧᑦ ᑰᑕᓕᐊᖑᖁᔭᐅᓯᒪᔪᑦ ᓴᖅᑭᓂᐊᖅᑐᖅ ᓈᒻᒪᖏᑉᐸᑕ 

ᐊᕐᓇᓄᑦ ᐱᑎᑕᐅᔪᑦ ᐊᑐᖅᑕᐅᓗᑎ ᓇᓐᓄᓗᐊᕈᑎᓄᑦ. ᐊᕐᕌᒎᓂᐊᖅᑐᒧᑦ ᑰᑕᖓ 

ᐊᑦᑎᓪᓕᒋᐊᖅᑕᐅᓂᐊᖅᑐᖅ ᐊᒥᓲᓂᖏᓐᓄᑦ ᐊᕐᓇᐃᑦ ᓇᓐᓄᓗᐊᖅᑕᐅᓚᐅᖅᑐᑦ ᐊᒻᒪ 

ᐊᑐᖅᑕᐅᓐᓇᑎ ᐱᑎᑕᐅᔪᓄᑦ. ᐊᑦᑎᓪᓕᒋᐊᓐᓂᖓ ᐊᑦᑐᐃᓂᖃᓂᐊᖅᑐᖅ ᐊᕐᓇᐃᑦ 

ᐃᓚᖏᓐᓂ ᐊᕐᕌᒎᓂᐊᖅᑐᒧᑦ ᑰᑕᖓᓄᑦ. ᐊᕐᓇᓂᑦ ᐃᓕᐅᖅᑲᖅᑕᐅᔪᖃᖏᑉᐸᑦ 

ᐊᑐᐃᓐᓇᐅᔪᓂᑦ ᐊᑦᑎᓪᓕᒋᐊᕐᓗᒍ ᐊᒻᒪ ᐱᑎᑕᐅᔪᑦ ᐊᑐᐃᓐᓇᐅᑎᓐᓇᒋᑦ, 

ᐊᑦᑎᓪᓕᒋᐊᕐᓂᖓ ᐊᑐᖅᑕᐅᓂᐊᖅᑐᖅ ᐊᑕᖏᑦᑐᒧᑦ ᑰᑕᖓᓄᑦ.  

6.5. ᐋᖅᑭᒋᐊᖅᑕᐅᔪᑦ ᐊᖑᑎᓂᑦ ᓇᓐᓄᑦᑕᐅᓗᐊᖅᑕᐅᔪᓂᑦ: 

6.5.1. ᓇᓐᓄᓐᓂᐅᔪᖅ ᐅᖓᑕᐅᔾᔨᑎᓪᓗᒍ ᑰᑕᓕᐊᖑᖁᔭᐅᓯᒪᔪᒥᑦ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ, ᐊᒻᒪ ᐊᕐᓇᓄᑦ ᐃᓚᖓ ᓇᓐᓄᑦᑕᐅᔪᓂᑦ ᑐᖔᓃᑦᑐᓂ 50%, 

ᑕᐃᒪ ᓇᓐᓄᓗᐊᖅᑕᐅᔪᑦ ᐊᖑᑏᑦ ᓴᖅᑭᖅᑐᑦ. ᑐᔅᓯᕋᖅᑕᐅᓂᖓ ᐱᑎᑕᐅᔪᓂᑦ ᐊᑐᖅᑎᓐᓇᒍ 

ᑖᔅᓱᒥᖓ ᓇᓐᓄᓗᐊᕈᑕᐅᔪᒥᑦ, ᐊᑎᓪᓕᒋᐊᓂᐊᖅᑐᑦ ᐊᔾᔨᒌᓂᑦ ᐊᒥᓲᓂᖏᓐᓄᑦ 

ᓇᓐᓄᑦᑕᐅᓗᐊᖅᑐᓄᑦ ᐊᖑᑏᑦ ᐊᑐᖅᑕᐅᓂᐊᖅᑐᖅ ᐊᕐᕌᒎᓂᐊᖅᑐᒧᑦ 

ᑰᑕᓕᐊᐊᖑᖁᔭᐅᔪᒧᑦ.  

6.6. ᐋᖅᑭᒋᐊᖅᑕᐅᔪᑦ ᑲᑎᓐᖓᔪᓂᑦ ᐊᖑᑏᑦ ᐊᒻᒪ ᐊᕐᓇᐃᑦ ᓇᓐᓄᓗᐊᖅᑕᐅᔪᑦ: 

6.6.1. ᐊᕐᓇᐃᑦ ᓇᓐᓄᓗᐊᖅᑕᐅᑎᓪᓗᒋᑦ ᐅᖓᑕᐅᔾᔨᔪᓂᑦ 50% ᑰᑕᓕᐊᖑᖁᔭᐅᓯᒪᔪᒥᑦ ᐊᒻᒪ 

ᐊᒥᓲᓂᖏᑦ ᑲᑎᑦᑐᒋᑦ ᓇᓐᓄᑦᑕᐅᔪᑦ (ᐊᖑᑏᑦ ᐊᒻᒪ ᐊᕐᓇᐃᑦ ᑲᑎᓐᖓᔪᑦ) ᐅᖓᑕᐅᔾᔨᓪᓗᑎ 

ᑰᑕᓕᐊᖑᖁᔭᐅᓯᒪᔪᒥᑦ, ᐊᑦᑎᓪᓕᒋᐊᓂᐊᖅᑐᑦ ᐊᕐᕌᒎᓂᐊᖅᑐᒧᑦ ᑰᑕᓕᐊᖑᖁᔭᐅᓯᒪᔪᑦ 

ᓴᖅᑭᓂᐊᖅᑐᑦ ᐊᑐᓂ ᑐᓐᖓᓂᖃᖅᑐᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐊᒥᓲᓂᖏᓐᓄᑦ 

ᓇᓐᓄᓗᐊᖅᑕᐅᔪᓄᑦ. 

 

7. ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ 

“ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ” ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᐃᓕᐅᖅᑲᖅᑕᐅᔪᑦ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ 

ᑲᑐᔾᔨᖃᑎᒌᒧᑦ. ᑖᒃᑯᐊ ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᐊᐅᓚᑕᐅᔪᓐᓇᖅᑐᑦ ᑎᑭᓯᒪᔪᓄᑦ 1:1 ᐊᖑᑕᐅᓂᖏ ᐊᕐᓇᐅᓂᖏᑦ 

ᐊᔾᔨᒌᖏᓐᓂᖏᑦ, ᐃᓱᒪᖅᓲᑎᒋᔭᐅᔪᖅ ᐅᑯᓄᖓ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ. ᐃᓕᐅᖅᑲᖅᑕᐅᔭᕇᖅᑎᓪᓗᒋᑦ 

ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᓄᑦ, ᐃᓚᓕᐅᔾᔭᐅᔪᑦ ᑲᑎᑦᑐᒋᑦ ᑐᓐᖓᕕᖏᓐᓄᑦ ᐃᓕᐅᖅᑲᑕᐅᔪᓄᑦ 

ᓄᓇᓕᒻᒨᖅᑕᐅᔪᒧᑦ ᑕᐃᔅᓱᒧᖓ ᐊᕐᕌᒍᒧᑦ. 

 

7.1. ᐊᑐᖅᑕᐅᓯᒪᖏᑦᑐᑦ ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᓂᐊᑉᐸᓪᓕᐊᔪᑦ ᐱᑎᑕᐅᓪᓗᑎ 

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐃᓕᐅᖅᑲᖅᑕᐅᓚᐅᖅᑐᓄᑦ. 

7.2. ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ, ᐃᓕᐅᖅᑲᖅᑕᐅᑎᓪᓗᒋᑦ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᓄᑦ, 

ᓴᖅᑭᑎᑦᑎᔭᕆᐊᖃᖏᑦᑐᑦ ᖃᓄᐃᓐᓂᐅᔪᓂᑦ ᐊᕐᓇᐃᑦ ᐃᓚᖏᑦ ᐅᖓᑕᐅᔾᔨᔪᓂᑦ 50%. 



ᒪᒃᐱᒐᖅ 7 ᐅᑯᓇᓂ 8 

 

  

 

ᐊᔾᔨᓐᖑᐊᖅ 1. ᐃᖏᕋᓂᖏᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐃᔪᑦ ᐱᑎᑕᐅᔪᓂᑦ ᐊᑭᓖᑎᑕᐅᓂᖏᓐᓄᑦ ᐱᕙᓪᓕᐊᓂᖓ. 

  



ᒪᒃᐱᒐᖅ 8 ᐅᑯᓇᓂ 8 

 

 

 

ᐊᔾᔨᓐᖑᐊᖅ 2. ᐃᖏᕋᓂᖏᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐃᔪᑦ ᐱᑎᑕᐅᔪᓂᑦ ᑐᔅᓯᕋᓂᕐᒧᑦ ᐱᕙᓪᓕᐊᓂᖓ 


